
No. 1 “The Highland Lassie”

Nae gentle dames, tho' ne’er sae fair,

Shall ever be my muse’s care;

Their titles 2’ are empty show;

Gie me my Highland Lassie, O.
Within the glen sae bushy, O;
Aboon the plain sae rushy, O,

I set me down wi’ right gude will,
To sing my Highland Lassie, O.

O were yon hills and valleys mine,
Yon palace and yon gardens fine!
The world then the love should know
I bear my Highland Lassie, O.
Within the glen sae bushy, O;
Aboon the plain sae rushy, O,
I set me down wi’ right gude will,
To sing my Highland Lassie, O.

But fickle fortune frowns on me,
And I maun cross the raging sea;
But while my crimson current flow.
I love my Highland Lassie, O.
‘Within the glen sae bushy, O;
Aboon the plain sae rushy, O,
I set me down wi’ right gude will,
To sing my Highland Lassie, O.

Altho’ thro’ foreign climes I range,
I know her heart will never change,

For her bosum burns with honor’s glow,

My faithful Highland Lassie, O.
‘Within the glen sae bushy, O;
Aboon the plain sae rushy, O,

I set me down w1’ right gude will,
To sing my Highland Lassie, O.

For her I'll dare the billow’s roar;
For her I’ll trace a distant shore;
That Indian wealth may lustre throw
Around my Highland Lassie, O.
Within the glen sae bushy, O;
Aboon the plain sae rushy, O,
I set me down w1’ right gude will,
To sing my Highland Lassie, O.

She has my heart, she has my hand,
By secret truth and honor’s band!
Till the mortal stroke shall lay me low,
I'm thine, my Highland Lassie, O.
Within the glen sae bushy, O;
Aboon the plain sae rushy, O,
I set me down wi’ right gude will,
To sing my Highland Lassie, O.

Farewell the glen sae bushy, O!
Farewell the plain sae rushy, O!
To other lands I now must go
To sing my Highland Lassie, O!

No. 2 “Address to the toothache”

My curse upon your venom’d stang,
That shoots my tortur’d gums alang,
An’ thro’ my lug gies mony a twan,
J 9

Wi’ gnawing vengeance

b
Tearing my nerves wi’ bitter pang,
Like racking engines!

‘When fevers burn, or argues freezes,
Rheumatics gnaw, or colics squeezes,
Our neibor’s sympathy can ease us,
‘W1' pitying moan;

But thee-thou hell 0’ 2’ diseases-
Aye mocks our groan.

Adown my beard the slavers trickle

I throw the wee stools o’er the mickle,
‘While round the fire the giglets keckle,
To see me loup,

While, raving mad, I wish a heckle
Were in their doup!

In a2’ the numerous human dools,

Il hairsts, daft bargains, cutty stools,
Or worthy frien’s rak’d 1” the mools, -
Sad sight to see!

The tricks o’ knaves, or fash o’fools,
Thou bear’st the gree!

Where’er that place be priests ca’ hell,
Where a’ the tones o’ misery yell,

An’ ranked plagues their numbers tell,
In dreadfu’ raw,

Thou, Toothache, surely bear’st the bell,
Amang them a’!

O thou grim, mischief-making chiel,
That gars the notes o’ discord squeel,
Till daft mankind aft dance a reel

In gore, a shoe-thick,

Gie 2’ the faes o’ Scotland’s weal

A townmond’s toothache!



No. 3

I'll ay ca’ in by yon town,

And by yon garden green, again;
I’ll ay ca’ in by yon town,

And see my bonie Jean again. -

There ’s nane sall ken, there ’s nane sall guess,
‘What brings me back the gate again,
But she, my fairest faithfu’ lass,
And stownlins we sall meet again. -
I'l ay ca’ in by yon town...

She’ll wander by the aiken tree,
‘When trystin time draws near again;
And when her lovely form I see,
O haith, she ’s doubly dear again!
I'l ay ca’ in by yon town...

No. 4

1. Should auld acquaintance be forgot
And never brought to mind?

Should auld acquaintance be forgot,
And auld lang syne!

Refrain:

For auld lang syne, my jo,
For auld lang syne,

Wel'll tak a cup o’ kindness yet
For auld lang syne.

2. And surely ye’ll be your pint stowp!
And surely I'll be mine!

And we’ll tak a cup o’kindness yet,
For auld lang syne.

(Refrain)

3. We twa hae run about the braes,
And pa’d the gowans fine;

But we’ve wander’d mony a weary foot,
Sin’ auld lang syne.

(Refrain)

4. We taw hae paidl’d in the burn,
Frae morning sun till dine;

But seas between us braid hae roar’d,
Sin auld lang syne.

(Refrain)

5. And there ’s a hand, my trusty fiere!
And gie ’s a hand o’ thine!

And we'll take a right gude-willie-waught,
For auld lang syne.

(Refrain)

No. 5

A Highland lad my love was born,

The Lalland laws he held in scorn;

But he stll was faithfu’ to his clan,

My gallant, braw John Highlandman.
Sing hey my braw John Highlandman!
Sing ho my braw John Highlandman!
There’s not a lad in a’ the lan’

‘Was match for my John Highlandman.

‘With his philibeg an’ tartan plaid,
An’ guid claymore down by his side,
The ladies’ hearts he did trepan,

My gallant, braw John Highlandman.
Sing hey, &ec.

We ranged a’ from Tweed to Spey,
An’ liv'd like lords an’ ladies gay;
For a Lalland face he feared none, -
My gallant, braw John Highlandman.
Sing hey, &ec.

They banish’d him beyond the sea.
But ere the bud was on the tree,
Adown my cheeks the pearls ran,
Embracing my John Highlandman.
Sing hey, &c.

But, och! they catch’d him at the last,

And bound him in a dungeon fast:

My curse upon them every one,

They’ve hang’d my braw John Highlandman!
Sing hey, &ec.

And now a widow, I must mourn
The pleasures that will ne’er return:
The comfort but a hearty can,

‘When I think on John Highlandman.
Sing hey, &ec.

